
Қазақ тілі сабақтарында 4 тілдік дағдыны қалыптастыруға арналған қызықты әдіс-тәсілдер.
Әдіс – оқу-тәрбие жұмыстарының алдында тұрған міндеттерді дұрыс орындау үшін мұғалім мен оқушылардың бірлесіп жұмыс істеу үшін қолданатын тәсілдері. Әдіс арқылы мақсатқа жету үшін істелетін жұмыстар ретке келтіріледі. Оқыту әдістері танымға қызығушылық туғызып, оқушының ақыл-ойын дамытады, ізденуге, жаңа білімді түсінуге ықпал етеді. Оқытуда ең басты нәрсе – оқушылардың танымдық жұмыстары. Оқыту әдістері ең анық фактілерді білуді қамтамасыз етеді, теория мен тәжірибенің арасын 	жақындатады.
         Тәсіл – оқыту әдісінің элементі. Жоспарды хабарлау, оқушылардың зейінін сабаққа аудару, оқушылардың мұғалім көрсеткен іс-қимылдарды қайталауы, ақыл-ой жұмыстары тәсілге жатады. Тәсіл оқу материалын түсінуге 	үлес 	қосады. 
Оқыту	тәсілдерінің	түрлері:
· ой, зейін, ес, қабылдау, қиялды жақсарту тәсілдері;
· мәселелі жағдаят	 тудыруға көмектесетін тәсілдер;
· оқушылардың сезімдеріне әсер ететін тәсілдер;
жеке оқушылар арасындағы қарым-қатынасты басқару
тәсілдері.
        Сонымен тәсілдер оқыту әдістерінің құрамына кіреді, әдістің
жүзеге асуына көмектеседі.  Қазақ тілі сабақтарында 4 тілдік дағдыны қалыптастыруға арналған қызықты әдіс-тәсілдері ұсынамын.
1. «Тыңдау- келісу- талқылау» - «Послушать – сговориться – обсудить».Оқушылар тақырыпқа байланысты үш сөз ойланып айтады, жазады. Көрші отырған оқушыға береді, ол тағы үш сөз қосады. 1,5 минут соң екуі келісіп алты сөзден үш сөз қалдырады, сыныпқа айтады. Таңдалған сөздерді барлық оқушылар бірнеше рет қайталайды. Ұсынылған сөздерді тақтаға жазады. Ең негізгі үш сөзді таңдап алады, олармен сөйлемдер құрайды.
2. «Пікір бұлттары» - "Облака мыслей"- оқушылар тыңдалған, оқыған, көрген материалдар бойынша ойына не келгендері туралы айтады, жазады, тапсырмаларды орындағаннан кейін «бұлттарға» қайта оралып негізгісін таңдайды, хабарлайды.
3. «Жазушы, режиссермен бірге» - ""Рядом с писателем, режиссером". Басты кейіпкер, оның анасы немесе достары атынан монолог оқу, айту.Орындаушы образға кіріп, орындау керек.
4. «Төбешік, таудың шыңы» - "Вершина".Тақтада немесе флипчартта қиын жолдары бар таудың суреті болады.Ор «жаман адам» - шың «жақсы адам». Нүктелеп оқушылар мәтіндегі кейіпкерлерді орналастырады, өз пікірлерін дәлелдейді.
5.«Төрт бұрышты қиықша ассоциациялары» - "Ромб ассоциаций". Парақтың ортысына қиықша салынады, ортасына тақырып жазылады. Сол жағына мәтінннен сөз, сөз тіркестер жазылады, оң жағына тақырып төңірегінде бұл сөздер қандай сезім тудыратынын жазады, айтады.
6. «Кейіпкер жасау рецепті» - "Рецепт приготовления героя». Оқушылар қоспалар(ингридиент) тізімін жасайды. Мысалы: кейіпкердің мінездемесі, порттреттік мінездемесі және тағы басқалар. Мысалы Алдар көсені жасау. Кейіпкерді киіндіру, портретін сипаттау, мінезін сипаттау т.б
7. «Сезімдер мүсіні» - "Скульптура чувств."- оқылған, тыңдалған мәтінде басым болған сезімге оқушылар мүсін жасайды, дәлелдейді.
8.«Жеделхат» - "Телеграмма". Оқушылар мәтін бойынша досына, анасына, көршісіне тілек ретінде не түсінгені туралы қысқаша жазады.
9.«Кейіпкермен кездесу» - "Встреча с героем." Оқушылар өз алдарына басты кейіпкерді елестетеді. Оған екі ғана сұрақ қоя алады: ол туралы білу үшін, және өзі туралы білу үшін. Сендер қандай сұрақтар коясыңдар? Қалай ойлайсыңдар ол қандай жауап берер еді?
10.«Сандықша» - "Шкатулка" - сендердің ойыңызша, сандықшаға кейіпкерге болашақта не қажет болатынын салыңыз.Өзіне не салар едің?Сандықшада болуы мүмкін: мінезіне сипаттама, тілек, ұсыныс, бұйрық т.б..
11.«Жабық көздерімен сипаттау» -"Описание с закрытыми глазами".Оқушылар көздерін жауып, оқылған, көрген, тыңдалған мәтіннің бір деталін сипаттайды.
12.«Сұрағым келеді» -  «Хочу спросить». Оқушы «Сұрағым келеді....» деп басталытын сұрақ қояды, Алған жауапқа өзінің қатынасын эмоциональды түрде « Мен жауапқа қабылдаймын, себебі...» , «Мен жауапты қабылдамаймын, себебі............».
13.«Бір сәтте туған ойлар» -«Мысли во времени». Мұғалім бір сөзді айтады, ол сөз тақырыппен тығыз байланысты. 1 минуттың ішінде оқушылар тоқтаусыз осы сөзге байланысты сөз, сөз тіркес, сөйлемдер жазып отырады.Жазғандарын іштей оқып шығады. Сосын ауызша көршісіне мына сұрақтарды қолданып жауап береді: неге мен бұл сөздерді жаздым, мен нені ойладым бұл сөздерді жазғанда,мен бұл сөздерде, сөйлемде нені өзгертер едім, жазғаным мен үшін маңызды ма....... .
14.«Жекпе –жек» - «  Дуэль».Сыныпты топтарға бөліп, тыңдалған, оқылған, көрген материал бойынша түсінгендерін айту үшін, бір оқушыны (нашар оқитын оқушыны дайындау маңызды болар еді) жаттықтарады.Жекпе-жек шыққанда оған «секунданттар» көмектеседі. Оқушыға жекпе-жекке шығуға барлық топ, өз ойларын айтып көмектеседі.
15.«Коллекция жинаушылар» - "Коллекционеры".Сынып топтарға бөлінеді, оқылған, тыңдалған, көрген материал бойынша коллекция жинайды. Мысалы: біреулер «Табиғат сүйюшілер» олар мәтіннен немесе фильмнен табиғат көрінісін сипаттайды, «Кейпкерлер сүйюшілер» олар кейіпкерлерді жинайды. т.б
16. «Мен сені өзіммен бірге аламын»- « Я беру тебя с собой». Мұғалім тыңдалытын, оқылатын, фильмнің мазмұнына қарай сыныптан бірнеше оқушы таңдайды. Мысалы «Әке мен бала» әңгімесі бойынша бір оқушы әке, бір оқушы бала, бір оқушы табиғат көрінісі болады. Қалған оқушылар дөңгеленіп отырады, әңгімеден не түсінгені туралы тізбектеп айтып отырады үш оқушы тыңдап, олар туралы айтып жатса «Мен сені өзіммен бірге аламын» дейді. Сонында оқушылар үш топ болады және оларды не біріктіріп отырғанын айтады. Бірінші топ «біз әкесі туралы айтып отырдық», екінші топ «біз баланы сипаттадық»,........ солай шағарманың мазмүны ашылады.
17. «Болжамдар ағашы» - «Дерево предсказаний».Ағаштың діңі (ствол) –тақырып, бұтақтары – болжамдар екі бағытта жүреді «мүмкін» және «ықтимал», жапырақтары – бұл болжамның дәлелі, пікірі.
18. «Дана үкілер» - « Мудрые совы». Оқушылар тыңдалған, оқылған, көрген материал бойынша өз пікірлерін айтады немесе жазады. Содан кейін оқушылар параққа жазылған нақты тапсырмаларды алады. Мысалы. Мәтіннен негізгі ұғымдарды алфавит бойынша жазыңыз немесе атаңыз. Нені күтпедіңіз? Мәтіннен сізге күтпегендік болған ақпаратты айтыңыз. Мәтін бойынша қандай негізгі өмірлік ұстаным шығардыңыз? Бұл өмірлік ұстанымды бір сөзбен айтыңыз. Бұл өмірлік ұстаным бізге болашақта керек пе?
19. Брейнсторминг- сынып екі топқа бөлінеді. Бірінші топ « ойлар генераторы»- талқыланатын мәселе бойынша өз ойларын айтып отырады, ұсынылған ойлар рды талқылауға және түзетуге болмайды.Топтан бір оқушы ойларды жазып отырады. Екінші топ «аналитиктер» жазылған ақпараттрды алады, ештене қоспайды, тек негізгісін алады, топтастырады, хабарлайды. Фунцияларымен ауысады. Маңызы: ойлар көп болуы және тоқктаусыз айтылуы керек,
20. «Шпаргалар сайысы» -«Конкурс шпаргалок». Оқушылар белгілі уақыт ішінде оқылған, тыңдалған, көрген материал бойынша сапалы, тез, қысқаша, нақты кішкентай параққа жазу керек. Жеңіске кімнің шпаргалкасы қысқа және мазмұнды және жазылған ақпаратын тез айта алған оқушы жетеді.
21. «Сократтың екі дөңгелегі» - «Двойное кольцо Сократа». Оқушылар екі топқа бөлінеді, бірінші топ ішкі (жеті орындық тұрады, тек алты оқушы отырады , жетіншісі бос). Сыртқы топта сөйлеуге болмайды, тек жазып отырады. Ішкілер тыңдалған, оқылған, көрген материал бойынша өз ойларын айтып отырады, сыртқылар жазып отырады. Егер сыртқырардың біреуі өз ойын айтқысы келсе, бос орынға барып отырады, сонда ішкілердің біреуі бір орындықты босату керек.
Оқыту әдістерін жетілдіру бүгінгі күннің басты мәселесі болып отыр. Оқыту әдістерінің тиімділігін арттырып, оқытудың жаңа нысандары мен тәсілдерін меңгеру қажеттігіне педагогикалық зерттеулерде айрықша маңыз беріледі.
Алайда, оқыту әдісін таңдау - күрделі процестің бірі. Кейбір әдістерді қолдануда біржақты асыра сілтеушілікке жол бермеу керек. Әр тақырып оқытудың ерекше тәсілдері мен жолдарын талап етеді. Соңдықтан, оқытуда әр түрлі әдістерді қолдану қажет.

